
Shivarahasyadvadashamshan Pathamahima

ಶಿವರಹಸ್ಯದ್ವಾದಶಾಂಶಾನ್ ಪಾಠಮಹಿಮಾ

- ಶಿವರಹಸ್ಯೇ ಜೈಗೀಷವ್ಯಸ್ಕಂದಸಂವಾದೇ -

ಜಗಾದ ಜಗತಾಂ ಗುರುಸ್ರಿಜಗತಾಂ ಜನಿತ್ರೀಂ
ಮುದಾ ಜಗತ್ತ್ರಿತಯಜಂತುಹೃತ್ತ್ರಿವಿಧತಾಪದುಃಖಾಪಹಂ .

ಜಡಾಜಡಗತಸ್ಥಿತಿಪ್ರಲಯಭಾವಭಾವಂ ಭವಂ
ವಿಶೋಷಯದಿದಮ್ಸುಹುಶ್ಶಿವರಹಸ್ಯರತ್ನಾಂಶುಮಾನ್ .. 65..

ತದೇವ ಭವತಾಂ ವದೇ ಭವದವಾಗ್ನಿಸಂಶೋಷಕಂ
ವಿಧುಂತುದಮುಖೋತ್ಥಿತಪ್ರಕಟಸೋಮಧಾಮಪ್ರಭಂ .

ವಿಕಾಸಿತದಿಶಾಮುಖಪ್ರಥಿತಪಾಂಡಿಮಾನೋಪಮಂ
ಸುಧಾಮಪಿ ಬುಧಾಃ ಪರಂ ಹವನವಕ್ತ್ರಹವ್ಯಾಶನಾಃ .. 66..
ವಿಧೂಯ ಸುರಲೋಕಗಾಃ ಪರಿಪಠಂತಿ ಶಂಭೋಃ
ಕಥಾಮಥಜನನಾಥ ತೇ ಪ್ರಮಥನಾಥ ನಾಥೋಽಸ್ಮ್ಯಹಂ .

ಗಿರೀಂದ್ರವರಕನ್ಯಕಾಹೃದಯನಾಥ ಪಾದಾಂಬುಜಂ
ಮನೋರಥಪಥಾತಿಗಂ ಪ್ರಥಯ ಭಕ್ತಿಭಾವಂ ತ್ವಯಿ .. 67..

ಕ್ಷಮಾರಥರಥಾಂಗಕಸ್ಸ್ಫುಟಸುಪಾಣಿಬಾಣಾಸನೋ
ಹಿರಣ್ಯನಗಕಾರ್ಮುಕಸ್ಸಕಲವಿಶ್ವನಾಥಾಧುನಾ .

ಸ ಏವ ಸುಖಸಂಪದಾನ್ನಿಧಿರಪಾರಪುಣ್ಯಾಸ್ಪದಸ್ಸ
ಏವ ಸುಕೃತೀ ಸದಾ ಯಜತಿ ವೇದಮಧ್ಯೇತಿ ಚ .. 68..

ಸ ದಾನನಿಚಯಾರ್ಜಿತಪ್ರಭವಧರ್ಮಸಾರಾಧಿಕಸ್ಸ
ಉತ್ತಮಸಸಾಗರಾವಸನಉರ್ವರಾದಾನಕೃತ್ .

ಕ್ಷಣಾರ್ದ್ಧಮಧಿಕಾದರಶ್ಶಿವರಹಸ್ಯಧರ್ಮಶ್ವಾಸ್ಸ
ಏವ ಗಣನಾಯಕಶ್ಶಿವಪದಾಬ್ಜಯುಗ್ಮಾರ್ಚಕಃ .. 69..
ಸುರಾಸುರಚರಾಚರಪ್ರಭವನಾಶರಕ್ಷಾಕ್ರಮೈಃ
ನವಾಯುತರಣಾಂಕಣಪ್ರಭವಯುದ್ಧದುಃಖೋದ್ಭವೈಃ .
ಶ್ರಮೈಕರಸಧೂರ್ಗತೈರ್ವಿವಿಧವರ್ಣಧರಮಾಶ್ರಮೈಃ
ಕಥಾಭಿರಿಹ ನಶ್ವರಂ ನ ಭವತಿ ಶ್ರುತೀಶೇಖರಂ .. 70..

ತಷಾದ್ರಿರಭಿಖಂಡನೈಃ ಕಿಮಿಹ ಲಭ್ಯತೇ ತಂಡುಲಸ್ತಥಾ

ಶಿವಕಥಾಂ ವಿನಾ ನ ಹಿ ಶಮಾಯ ಜಂತೋರ್ಮನಃ .
ಶೈವಾನಂದರಹಸ್ಯಸಾಗರಮಹಾದ್ವೀಪೋಪಮಾ ದ್ವಾದಾಶಾಸ್ತೇ
ಚಾಂಶಾಃ ಖಲು ಶಂಕರೇಣ ವಿಹಿತಾ ನಾಮಾನಿ ತೇಷಾಂ ವದೇ .. 71..

ಮಾಹೇಶಃ ಪ್ರಥಮಸ್ತತೋಽಪಿ ಹಿ ಭವೋ ಹಾರಶ್ಚತುರ್ಥೇಶ್ಶಿವೋಭರ್ಗಃ
ಶಂಕರ ಉಗ್ರೋ ಭೀಮಸದಾಶಿವೇಶ್ವರಮಹಾದೇವೇಶಸಂಜ್ಞಾ ಕ್ರಮಾತ್ .

ಗ್ರಂಥೈಃ ಪದ್ಯಮಹಾಘಮೌಲಿಭಿದುರೈರ್ವೇದಾಂತಸಾರಾತಿಗೈಃ
ಶಬ್ದೈಸ್ಸುಂದರವಾಗ್ವಿಲಾಸಮಧುರೈರಧ್ಯಾಯವೃಂದೈಶ್ಶಿವಃ .. 72..
ಸಾಹಸ್ರೈಶ್ಚ ಶತೈಸ್ಸಹಸ್ರಕಿರಣಾಕಾರರೈಸ್ತಥಾ ಶಂಕರೋ
ದಿಗ್ಲೋಕಾಮರಬ್ರಹ್ಮವೇದಋತುಭಿರ್ದಿಙ್ನಗತಸ್ಸಂಖ್ಯಯಾ .

ಮದ್ವಕ್ತ್ರಾಮಲನೀಲನೀರಜಸಮಂ ನೇತ್ರಕ್ರಮಂ ಶಂಕರ-

ಸ್ಯಾಸ್ಯಾಕ್ಷಿಕ್ರಮಶೋಸುನಿಕ್ರಮಮಯೋ ದೇವ್ಯೈ ಶಿವೇನಾಕಥಿ .. 73..

.. ಇತಿ ಶಿವರಹಸ್ಯಾಂತರ್ಗತೇ ಮಾಹೇಶ್ವರಾಖ್ಯೇ ಶಿವರಹಸ್ಯದ್ವಾದಶಾಂಶಾನ್
ಪಾಠಮಹಿಮಾ ..

- .. ಶ್ರೀಶಿವರಹಸ್ಯಂ . ಮಾಹೇಶ್ವರಾಖ್ಯಃ ಪ್ರಥಮಾಂಶಃ . ಅಧ್ಯಾಯಃ 11 -

ಜೈಗೀಷವ್ಯಸ್ಕಂದಸಂವಾದೇ ದ್ವಾದಶಾಂಶಸಂಖ್ಯಾಕಥನಂ . 65-73..

- .. shrIshivarahasyam . mAheshvarAkhyaH prathamAMshaH . adhyAyaH 11 -

jaigIShavyaskandasaMvAde dvAdashAMshasankhyAkathanam . 65-73..

Notes:

Skanda ಸ್ಕಂದ advises Jaigīṣavyaಜೈಗೀಷವ್ಯ about the merits of reading/studying the

Text of the Śiva-Rahasyamಶಿವರಹಸ್ಯಂ that comprises of Twelve Sections - Dvādaśāṁśa

ದ್ವಾದಶಾಂಶ. He informs him about the Dvādaśāṁśa ದ್ವಾದಶಾಂಶ being named

sequentially as Māheśaḥ ಮಾಹೇಶಃ, Bhavaḥ ಭವಃ, Haraḥ ಹರಃ, Śivaḥ ಶಿವಃ, Bhargaḥ
ಭರ್ಗಃ, Śaṅkaraḥಶಂಕರಃ, Ugraḥಉಗ್ರಃ, Bhīmaḥಭೀಮಃ, Sadāśivaḥಸದಾಶಿವಃ, Īśvara
ಈಶ್ವರ, Mahādevaḥಮಹಾದೇವಃ and Īśaḥಈಶಃ.

